
Na osnovu člana  18. i 84. Statuta Općine Goražde 
("Službene novine BPK-a Goražde", broj: 13/07), i člana 
12. stav 3. Odluke o jedinstvenom načinu ustupanja, 
korištenja i zaštite poslovnih prostorija i zgrada u 
vlasništvu Općine Goražde (“Službene novine Općine 
Goražde”, broj: 06/12, 03/15),  Općinsko vijeće Goražde 
na 38. redovnoj sjednici, održanoj dana 
06.09.2016.godine,  d  o  n  o  s  i: 
 
 

O  D  L  U  K  U 
 o davanju u zakup  poslovne prostorije u vlasništvu 

Općine Goražde, Udruženju privredno- kulturna 
manifestacija 

’’DANI JABUKE’’ u Goraždu 
 

   Član 1. 
  Općina Goražde,  neposrednom 
pogodbom, daje u zakup na određeno vrijeme, na rok od 5 
godina,  poslovnu prostoriju  površine 17,80  m² ( 
kancelarija u potkrovlju poslovne zgrade) u Ul. Sinan- 
paše Sijerčića bb u Goraždu, Udruženju privredno- 
kulturna manifestacija ‘’DANI JABUKE’’ u Goraždu, 
radi obezbjeđenja njihovog sjedišta.   
 

Član 2.  
Visina zakupnine za poslovnu prostoriju iz člana 

1. ove Odluke utvrđuje se u iznosu od 2,00 KM/m² + PDV, 
što ukupno mjesečno iznosi  41,65 KM (17,80m² x 2,00 
KM  = 35,60 KM  x  17 %  PDV 6,05 = 41,65 KM). 

 
Član 3. 

 Ovlašćuje se  Načelnik Općine da zaključi  ugovor 
o zakupu poslovne prostorije iz člana 1. ove Odluke, kojim 
će regulisati bliža prava i obaveze ugovornih strana po 
osnovu zakupa. 

 
 

Član 4. 
 Ukoliko Općina Goražde sa licem iz člana 1. ne 
zaključi ugovor o zakupu ove poslovne prostorije u roku 
od 30 dana od dana stupanja na snagu ove Odluke, ista 
prestaje da važi. 

Član 5. 
 Obavezuje se budući zakupac da redovno plaća 
režijske troškove (struja, voda, kanalizacija i dr.), koji 
nastanu po osnovu korištenja predmetne poslovne 
prostorije. 

Član 6. 
 Ova Odluka stupa na snagu osmog dana od dana 
objavljivanja u „Službenim novinama Općine Goražde“. 

Na osnovu člana 29. Pravilnika o načinu rada i 
funkcioniranja štabova i povjerenika Civilne zaštite 
(“Službene novine FBiH”, broj: 77/06 i 5/07), člana 180. i 
člana 184. Zakona o zaštiti i spašavanju ljudi i materijalnih 
dobara od prirodnih i drugih nesreća (“Službene novine 
FBiH”, broj: 39/03, 22/06 i 43/10), tačka VII, stav  3. i 4. 
Odluke o uslovima i načinu korištenja sredstava ostvarenih 
po osnovu posebne naknade za zaštitu od prirodnih i 
drugih nesreća (“Službene novine FBiH”, broj: 04/12 i 
80/13) i Odluke o donošenju Godišnjeg plana korištenja 
sredstava za zaštitu i spašavanje za 2016. godinu, broj: 02-
14-3-613/16, od 09.02.2016. godine,  i Mišljenja OŠCZ-e 
br: 10-44-3-3091/16, od 17.08.2016. godine, Općinsko 
vijeće Općine Goražde na 38. redovnoj  redovnoj sjednici, 
održanoj 06.09.2016. godine,      d o n o s i : 

 
 
 
 



 

O D L U K U 
  
o sufinansiranju saniranja klizišta na području Općine 

Goražde, nastalih od jakih kiša i bujičnih voda, od 
19.06.2016. i od 01.08.2016. godine,  u iznosu od 

15.000,00 KM. 
 

Član 1. 
Općinsko vijeće Općine Goražde odobrava 

finansijska sredstva u iznosu od 15.000,00 KM, o 
sufinansiranju saniranja klizišta na području Općine 
Goražde, nastalih od jakih kiša i bujičnih voda, od 
19.06.2016. i od 01.08.2016. godine,  u iznosu od 
15.000,00 KM. 

Član 2. 
Finansijska sredstva potrebna za realizaciju ove 

Odluke su obezbjeđena i isplatit će  se iz budžetskih  
sredstava, u ukupnom iznosu od 15.000,00 KM, po 
osnovu Odluke o donošenju Godišnjeg plana korištenja 
sredstava za zaštitu i spašavanje za 2016. godinu, broj: 02-
14-3-613/16, od 09.02.2016. godine, a utvrđena su u 
Budžetu Općine Goražde za 2016. godinu, na 
ekonomskom kodu: 613991-1– Izdaci za provođenje 
preventivnih mjera zaštite i spašavanja.  
 

Član 3. 
Specifikacija saniranja klizišta  je sastavni dio ove 

Odluke. 
Član 4. 

Realizaciju ove Odluke vrše Služba za Civilnu 
zaštitu i mjesne zajednice, Služba za prostorno uređenje, 
stambeno-komunalne poslove i raseljena lica i Služba za 
finansije, trezor i privredu.  

 
Član 5. 

Ova Odluka stupa na snagu osmog dana od dana 
objavljivanja u “Službenim novinama Općine  Goražde”. 

Na osnovu člana 18. i člana 84. Statuta Općine 
Goražde („Službene novine Bosansko- podrinjskog 
kantona Goražde“, broj: 13/07) i člana 28. Odluke o 
utvrđivanju javnih priznanja Općine Goražde („Službene 
novine Općine Goražde“, broj: 4/16), Općinsko vijeće 
Općine Goražde na svojoj 38. redovnoj sjednici, održanoj 
dana 06.09.2016. godine, do n o s i 
 

ODLUKU 
o dodjeli javnih priznanja Općine Goražde 

 
Član 1. 

 Općina Goražde u 2016. godini dodjeljuje sljedeća 
javna priznanja: 

 
Javno priznanje „PRIJATELJ OPĆINE GORAŽDE“: 

1. Dr. ULRICH HOGENSCHURZ – za izuzetan 
doprinos građanima Goražda kroz aktivnosti 
Udruženja Mettmann – Goražde i donacije za 
teniska igrališta. 
 

Javno priznanje „ZLATNA PLAKETA OPĆINE 
GORAŽDE“: 

1. MEMSUR ĆUROVIĆ – za kontinuiran, 
dugogodišnji rad i izuzetna ostvarenja u oblasti 
sporta, kojima je povećao ugled Općine Goražde; 

2. BAJRO OBUĆA – za kontinuiran, dugogodišnji 
rad u oblasti sporta, kojim je povećao ugled 
Općine Goražde. 

 
Javno priznanje „SREBRENA PLAKETA OPĆINE 
GORAŽDE“: 

1. UDRUŽENJE METTMANN - GORAŽDE – za 
izuzetne akcije i pomoć pojedincima i Općini 
Goražde; 

2. SELVER TOZO – za kontinuiran, dugogodišnji 
rad u oblasti sporta, kojim je povećao ugled 
Općine Goražde. 

 
Javno priznanje Općine Goražde „POVELJA ZA 
ŽIVOTNO DJELO“, POSTHUMNO: 

1. HADŽO EFENDIĆ – za izuzetan i posebno 
vrijedan doprinos razvoju i ugledu Općine 
Goražde; 

2. MERSUDIN KOŽO - za izuzetan i posebno 
vrijedan doprinos razvoju i ugledu Općine 
Goražde; 

3. ELVEDIN HRELJA - za izuzetan i posebno 
vrijedan doprinos razvoju i ugledu Općine 
Goražde. 

Član 2. 
Dodjela navedenih priznanja obavit će se na Dan 

Općine Goražde, 18. septembra 2016. godine. 
 

Član 3. 
Ova Odluka stupa na snagu danom donošenja i 

naknadno će biti objavljena u „Službenim novinama 
Općine Goražde“. 
 
Broj: 01-02-2-3338 
Goražde, 06.09.2016. godine  

Na osnovu člana 13. i 15. Zakona o principima 
lokalne samouprave u Federacije BiH       („Službene 
novine Federacije BiH“, br. 49/06 i 51/09) i člana 18. i 84. 
Statuta Općine Goražde („Službene novine Bosansko-
podrinjskog kantona Goražde“, broj 13/07), Općinsko 
vijeće Općine Goražde na 38. redovnoj sjednici, održanoj 
dana 06.09.2016.godine, donosi:  

O D L U K U 
 

o davanju saglasnosti za zaključenje ugovora 
radi zajedničkog ulaganja u izgradnju i 

pravljanje Regionalnom sanitarnom deponijom 
"Trešnjica", sa Centrom za upravljanje 

otpadom,  sa privatnim partnerom  i osnivanje 
zajedničkog preduzeća 

 
Član 1. 

Ovom Odlukom daje se saglasnost za  zaključenje 
ugovora radi zajedničkog ulaganja u izgradnju i 
upravljanje Regionalnom sanitarnom deponijom 
"Trešnjica", sa Centrom za upravljanje otpadom,  sa 
privatnim partnerom i osnivanje zajedničkog preduzeća. 

 
Član 2. 

  Ovlašćuje se Načelnik da zaključi ugovor iz člana 
1. ove Odluke.   

   Član 3. 
Osniva se zajedničko preduzeće "Eko-produkt " 

d.o.o. Goražde za prikupljanje, selekciju i zbrinjavanje 
otpada. 

Ovlašćuje se Načelnik Općine Goražde  da 
zaključi ugovor kod ovlaštenog notara za osnivanje 
zajedničkog preduzeća, za izgradnju i upravljanje 
deponijom iz člana 1 ove Odluke, a u skladu sa ugovor o 
zajedničkom ulaganju. 
 

   Član 4. 
 Sastavni dio ove Odluke je Prijedlog ugovora iz člana 1. 
ove Odluke. 

   Član 5. 
    Ova Odluka  stupa na snagu osmog dana od dana 
objavljivanja u „Službenim novinama Općine Goražde“. 
 
Broj: 01-02-1-3340    
Goražde, 06.09.2016. godine 
PREDSJEDAVAJUĆA VIJEĆA 
Jelena Mirković 

U G O V O R 
 

o zajedničkom ulaganju, po principu javnog- privatnog 
partnerstva, za izgradnju i upravljanje Regionalnom 
sanitarnom deponijom „Trešnjica“ sa Centrom za 

upravljanje otpadom. 
 

Zaključen u Goraždu dana__________________2016. 
godine   
 
I. OPĆE ODREDBE 
 

Član 1. 
Ugovorne strane:  

1. Općina Goražde, koju zastupa Načelnik Općine Goražde 
dr. sci Muhamed Ramović,  u daljem tekstu:  (javni 
partner) i 
2. „PRISTINE“ d.o.o. Sarajevo,  sa sjedištem  u Sarajevu, 
Ulica Trg heroja br. 35, registrovano kod Općinskog suda 
u Sarajevu, Rješenjem broj: 065-0-Reg-16-001789, od 
12.05.2016. godine, upisan na registarskom ulošku broj: 
65-01-0376-16, ID broj:4202226890005, zastupano po 
direktoru Sendo-Ljevaković Selma. 
 
II PREDMET I CILJ UGOVORA 
 

Član 2. 
Ugovorne strane su saglasne da se zajedničko ulaganje u 
izgradnju i upravljanje Regionalnom sanitarnom 
deponijom „Trešnjica“, sa Centrom za upravljanje 
otpadom, vrši  osnivanjem zajedničkog društva, u obliku 
društva sa ograničenom odgovornošću, koje će  vršiti 
izgradnju  pomenute deponije, iz unesenih sredstava u 
zajedničko društvo, te potom vršiti upravljanje  istom 
deponijom. 
Ovim ugovorom o zajedničkom ulaganju ulagači uređuju 
sljedeća pitanja: 
- podaci o ulagačima ( osnivačima); 
- osnovni cilj zajedničkog ulaganja, firma, sdjedište i 
djelatnost društva koje će  
se osnovati; 
- iznos osnovnog kapitala društva i udjeli osnivača;  
- prava i obaveze osnivača; 
- postupak u slučaju kad neko od osnivača ne uplati svoj 
ulog do ugovorenog   roka, ili ne ispuni drugu obavezu; 
- upravljanje društvom; 
- posljedice neuspjelog osnivanja; 
- trajanje i prestanak društva; 
- način izmirenja troškova osnivanja; 
- rješavanje sporova i primjena ugovornog prava i 
- druga pitanja. 
 

Član 3. 
Ugovorne  strane su saglasne da  je ovaj Ugovor zaključen 
sa ciljem izgradnje  i upravljanja  integralnim procesom 
prikupljanja, selekcije i reciklaže komunalnog i drugih 
vrsta otpada na području Općine Goražde, sa mogućnošću 
pristupanja i ostalih općina sa Gornjedrinskog regiona. 
Potpisivanjem ovog Ugovora privatni partner pristaje da 
na cijenu usluga, po osnovu ovog Ugovora, prethodno 
mora dati saglasnost Općinsko vijeće Općine Goražde. 
 
III  FIRMA, SJEDIŠTE I DJELATNOST DRUŠTVA 
 

Član.4. 
Buduće privredno društvo, koje se osnuje na osnovu ovog 
Ugovora, poslovat će pod  firmom:  
Privredno društvo " EKO-PRODUKT",  Društvo sa 
ograničenom odgovornošću za regionalno upravljanje 
komunalnim otpadom Goražde. 
Skraćeni naziv Društva je " EKO-PRODUKT" d.o.o. 
Goražde. 

Član 5. 
Sjedište Društva će biti u mjestu Trešnjica, Općina  
Goražde. 

Član 6. 
Društvo može mijenjati naziv firme i sjedište, kad se za to 
steknu određeni uslovi, a  odluku o tome donose osnivači 
društva. 

Član 7. 
Društvo će obavljati osnovne djelatnosti za koje je 
osnovano, a prema Odluci o kvalifikaciji djelatnosti BiH,  
„Službeni  glasnik BiH“, br: 84/06, a koje se odnose na 
prikupljanje, selekciju i reciklažu otpada, što će biti 
preciznije određeno u Ugovoru o osnivanju  zajedničkog 
preduzeća. 

Član. 8 
Društvo će obavljati spoljnotrgovinski promet i to: 
- vanjska trgovina neprehrabenim proizvodima, uvoz-
izvoz, 
- usluge vanjskotrgovinskog prometa u okviru registrovane 
djelatnosti društva. 

Član 9. 
Osnivači mogu posebnom odlukom mijenjati djelatnost i 
poslove spoljnotrgovinskog prometa, utvrđene u članu 7. i 
8. ovog Ugovora. 

Član 10. 
Društvo će obavljati svoju djelatnost u sjedištu i van 
sjedišta društva, a u tu svrhu može osnovati podružnice 
van sjedišta društva. 

Član 11. 
Organizacione  jedinice Društva u pravnom prometu ne 
mogu nastupati u svoje ime i za svoj račun, već u ime i za 
račun Društva. 
Odluku o osnivanju podružnice donosit će osnivači 
društva, u skladu sa Statutom Društva. 
 

Član 12. 
Društvo će u pravnom prometu sa trećim licima odgovarati  
cjelokupnom imovinom. 
 
IV.  OSNOVNI KAPITAL DRUŠTVA  I  UDJELI 
ČLANOVA DRUŠTVA 

 
Član 13. 

Osnovni kapital društva iznosi: 45.570184,00 KM ( 
Slovima: četrdeset pet miliona petsto sedamdeset hiljada i 
stotinu osamdeset četiri KM) i to: ulog u novcu, u iznosu 
42.900.000,00 KM i ulog u stvarima u iznosu 
2.680.184,00 KM. 

Član 14. 
A. Općina Goražde ima obavezu unijeti  u osnovni  kapital  
nekretnine  tj. zemljište  na kome će biti izgrađena 
Regionalna sanitarna  deponija „Trešnjica“, sa Centrom za 
upravljanje otpadom. Javni partner ulaže građevinsko 
zemljište označeno kao k.č.  3710- u površini 938 m2, 
3711- u površini 8930 m2 , 3712- u površini 2637 m2 , 
3713- u površini  8813 m2, 3714- u površini 1665 m2, 

3715- u površini 12774 m2 , 3716- u površini 15233 m2, 
3717- u površini 977 m2 , 3718- u površini 788 m2 , 3719- 
u površini 1316 m2 , 3720- u površini 1177 m2, 3724- u 
površini 479 m2  i 3734- u površini 7947 m2, ukupne 
korisne površine 63.674 m2, upisane u p.l. br. 95, KO 
Podhranjen, kao i izvršiti čindbu za 
zajedničkopreduzećeo,dnosno, obezbijediti pristupni put 
do deponije, dovesti električnu energiju i vodu, u krajnjem 
roku od 15 mjeseci  od dana potpisivanja ovog Ugvora. 
B. “PRISTINE“ d.o.o. Sarajevo, privatni partner, ima 
obavezu uplatiti u novcu iznos 42.900.000,00 KM , što 
čini 93,8 %  osnivačkog kapitala  Društva. 
Ulog  u novcu deponovat će se na ime Društva kod  
Poslovne banke u Goraždu. 
Uplatu iz prethodnog stava privatni partner će izvršiti na 
dan potpisavanja Ugovora o osnivanju Društva kod 
ovlaštenog notara. 

Član 15. 
Ugovorne strane ( osnivači Društva) prihvataju i potvrđuju 
potpisom prijedloga ovog Ugovora vrijednost uloga u 
stvarima, kako je dato u procjeni ovlaštenog lica, koja će 
činiti Anex ovog Ugovora. 
Ugovorne stranke također, potpisivanjem Prijedloga ovog 
ugovora, prihvataju i potvrđuju vrijednost činidbi iz čl. 14. 
ovog Ugovora, kako je utvrđeno u procjeni od ovlaštenog 
lica, a koji iznos će biti utvrđen u Ugovoru o osnivanju 
zajedničkog Društva i upisano u registar Društva. 
 

Član 16. 
Osnivači Društva će steći udio u osnovnom kapitalu 
Društva, srazmjerno  njihovom učešću  u osnovnom 
kapitalu društva. Svaki član će imati po jedan udio u 
Društvu i to: 
1. Općina Goražde  u visini od 2.680.184,00 KM ili 6,2% 
osnovnog kapitala Društva; 
2. „PRISTINE“ d.o.o. Sarajevo, privatni partner, u visini 
od 42.900.000,00 KM ili 93,8 %  kapitala Društva. 
 
   Član 17. 
Vlasništvo na nakretninama, koje se unose u Društvo, 
mora biti upisano u zemljišnim knjigama na ime ulagača i 
za njih se, uz procjenu vrijednosti uloga, unosi klauzula  
intabulandi. 
 
V  PRAVA I OBAVEZE ČLANOVA-OSNIVAČA 
 

Član 18. 
Osnivači Društva imaju pravo i obaveze da uplate i unesu 
ulog u Društvo, kako je to definisano ovim Ugovorom. 
 

Član 19. 
Članovima Društva, srazmjerno ulozima u osnivačkom 
kapitalu,  pripada pravo na poslovni udio, pravo na učešće 
u podjeli dobiti, pravo na upravljanje Društvom, obaveza 
snošenje poslovnih rizika i obaveze,  eventualno, 
pokrivanja gubitka Društva. 

Član 20. 
Osnivač, koji ne unese ulog definisan ovim Ugovorom do 
krajnjeg roka podnošenja prijave nadležnom registru 
Društva, ima obavezu nadoknaditi štetu drugom osnivaču. 
 

Član. 21. 
Ugovorna strana „PRISTINE“ d.o.o. Sarajevo, kao 
privatni partner, ima pored obaveze uplate osnivačkog 
uloga, i obaveze  koje  proizilaze  iz njegove ponude po 
osnovu javnog poziva, i to: 
-da Regionalna deponija i Centar za upravljanje otpadom 
mora biti integrisana cjelina: prihvat, razdvajanje i obrada 
otpada na jednom mjestu; 
- da obezbjedi da se sve vrste otpada obrađuju na jednoj 
lokaciji, a ne na više lokacija; 
-    da Regionalna deponija i Centar za upravljanje 
otpadom moraju biti ekološki prihvatljivi, bez ispuštanja 
bilo kakvih toksičnih materijala u atmosferu ili tlo;  
- da Regionalna deponija i Centar za upravljanje otpadom 
trebaju da predstavljaju sistem i metod  koji će učinkovito 
podržavati socio-ekonomske programe i povlastice za 
Društvo, i omogućiti prilike za zaposlenje i poduzetništvo 
u zajednici; 
-  Regionalna deponija i Centar za upravljanje otpadom bi 
trebali omogućiti proizvodnju energije, poput električne 
energije, grijanja i bio-gasa; 
- Regionalna deponija i Centar za upravljanje otpadom  bi 
trebali provizvesti visoko kvalitetno organsko, tečno i 
čvrsto gnojivo, kroz proces tretiranja otpada; 
- Regionalna deponija i Centar za upravljanje otpadom bi 
trebali biti samoodrživi i primjenjivati sistem za tretiranje 
vode koja se koristi u fabric; 
- Regionalna deponija i Centar za upravljanje otpadom bi 
trebali pružiti adekvatne prilike za zaposlenje stanovništva, 
isključivo iz lokalne zajednice; 
- Regionalna deponija i Centar za upravljanje otpadom i 
njihovi sistemi i procedure bi trebali biti u skladu  sa 
lokalnim i međunarodnim okolišnim protokolima koje je 
Bosna i Hercegovina obavezna poštovati; 
-  Regionalna deponija i Centar za upravljanje otpadom 
moraju imati vlastitu labaratoriju za ispitivanje, 
istraživanje i razvoj okoliša na lokalitetu Deponije; 
-  Regionalna deponija i Centar za upravljanje otpadom ne 
smiju koristiti štetne hemikalije i materijale za obradu 
različitih vrsta otpada; 
-  Regionalna deponija i Centar za upravljanje otpadom 
moraju obezbjediti potpuno iskorištavanje komunalnog 
otpada - deponovanjem  otpada; 
- prilikom izgradnje Deponije mora se obezbjediti 
maksimalno korištenje domaćih pogona i dobavljača, te 
isključivozapošljavanje radne snage iz lokalne zajednice, 
ukoliko se mogu obezbjediti, s obzirom na raspoloživu 
stručnost i kvalifikaciju; 
-  Regionalna deponija i Centar za upravljanje otpadom ne 
smiju na bilo koji način nanositi štetu susjednim naseljima 
i zajednici; 

-  Regionalna deponija i Centar za upravljanje otpadom 
moraju obezbjediti potpunu revitalizaciju starih postojećih 
deponija; 
 
Ukoliko privatni partner ne obezbjedi naprijed navedene 
uslove, odgovara za svu štetu koja nastane drugoj strani po 
ovom Ugovoru, kao i trećim licima. 
 

Član 22. 
Ugovorne strane su saglasne da odredbe ovog Ugovora, 
kojima se određuju ulaganja osnivača  Društva, posebno 
odredbe članova 15. 18. i 21, predstavljaju  bitne elemente 
ovog Ugovora, te da će u slučaju eventualne povrede bilo  
koje od tih odredbi, biti postupljeno kako je predviđeno u 
članu 27. ovog Ugovora. 
 

Član 23. 
Osnovni kapital u Društvu se može povećavati na osnovu 
odluke osnivača, uplatom ili unošenjem novih uloga. 
Način promjene visine osnovnog kapitala, kao i način i 
uslovi pristupanja novih članova, regulisat će se Statutom 
zajedničkog Društva. 

Član 24. 
Osnivač  Društva ima pravo, shodno  Zakonu  i Statutu  
Društva, ponuditi drugom osnivaču otkup udjela, 
pismenom ponudom o uslovima prodaje, s tim da ponuda 
nije obavezujuća za ponuđenog člana. 
Sva obavještenja ,vezano za prodaju udjela među 
osnivačima, ostvaruju se pismenim putem. 
 

Član 25. 
Ukoliko jedan od osnivača podnese zahtjev za istupanje iz 
Društva, o istom odlučuje Skupština Društva. 
Uslovi za istupanje osnivača Društva su: 
- da je plaćen i unesen ulog u osnovni kapital u cjelosti, 
- da su ispunjene obaveze dodatnih činidbi. 
Zahtjev za istupanje osnivač Društva može podnijeti u 
svako doba, ali Skupština može dopustiti istupanje samo 
po usvajanju godišnjeg obračuna za godinu u kojoj je 
zahtjev podnesen. 

Član 26. 
Osnivač može biti isključen iz Društva: 
- ako ne izvršava obaveze prema Društvu, utvrđene 
Zakonom ili Ugovorom, 
- ako nanosi štetu Društvu ili drugom članu Društva, 
- ako konkuriše Društvu. 
Odluku o isključenju osnivača donosi Skupština. 
Postupak isključenja bit će uređen Statutom Društva. 
 

Član 27. 
Ugovorna strana koja u obimu i rokovima određenim ovim 
Ugovorom  ne ispuni obavezu uplate-unosa uloga ili ne 
izvrši dodatne činidbe u rokovima ovog Ugovora, zbog 
čega  Društvo nije moglo biti osnovano ili nije moglo 
ostvariti ciljeve postavljene ovim Ugovorom, odgovara 
drugom osnivaču, shodno odredbama Zakona o privrednim 
društvima, Zakona o obligacionim odnosima, kao i 
odredbama ovog Ugovora. 

U slučaju neispunjenja obaveza osnivača iz ovog 
člana,primjenjuje se procedura Zakona o privrednim 
društvima Federacije BiH. 
Isključeni osnivač Društva gubi sva prava iz udjela i 
davanja učinjenih na ime uloga, ali ostaje mu obaveza da 
izvrši uplatu-unos uloga u cjelosti, zateznih kamata i 
naknadu štete po osnovu kašnjenja. 
Društvo može putem suda tražiti ispunjenje obaveze 
osnivača. 

Član 28. 
Udio isključenog  osnivača  Društva , uprava Društva 
može izložiti prodaji, ako ga uz saglasnost isključenog 
osnivača ne otkupi drugi osnivač. 
Iz prihoda od prodaje udjela Društvo podmiruje troškove 
prodaje, zatezne kamate, naknadu štete zbog docnje iz 
člana  27. stav 3., zaostale uloge, zatim isplaćuje 
isključenog člana do iznosa izvršenih uplata- unosa, do 
visine raspoloživih sredstava ostvarenih iz prodaje udjela. 
 
VI  ZAPOSLENOST I PRAVA ZAPOSLENIH 
 

Član 29. 
Osnivači ovim Ugovorom prihvataju obavezu da će 
Društvo u radni odnos  zaposliti lica sa prebivalištem na 
teritoriji BPK-a Goražde, a može izvršiti zaposlenje drugih 
lica samo na radna mjesta za koja ne postoje  lica sa 
stručnom spremom sa prebivalištem na području BPK-a 
Goražde.  
Društvo će sa svim zaposlenicima  iz prethodnog stava 
zaključiti ugovor o radu na neodređeno vrijeme i istim 
garantovati ostvarivanje svih prava i obaveza, u skladu sa 
radnim zakondavstvom Federacije BiH. 
 

Član 30. 
U roku od 18 mjeseci po registraciji Društva, Društvo će 
sa sindikatom zaključuti interni kolektivini ugovor, kojim 
će urediti pitanje stimulacije zaposlenih, vezano za 
ostvareni obim proizvodnje i prodaje, pitanje mjera 
sigunosti na radu, druga prava i obaveze, a prema 
ekonomskim mogućnostima društva,  ukoliko sindikat  u 
Društvu bude osnovan. 
 
VII  PRIJENOS I KUPOVINA UDJELA 
 

Član 31. 
Udjeli u Društvu su prenosivi. Prijenos udjela vrši se 
pismenim ugovorom. Udjeli za koje je vezana dodatna 
činidba,  ni pod kakvim uslovima se ne mogu prenijeti bez 
izričite pismene saglasnosti Društva. 
 

Član 32. 
U prve tri godine od osnivanja Društva udjeli se ne mogu 
prenositi. 

Član 33. 
Postupak prijenosa i prodaje udjela provodit  će se na 
način i pod uslovima utvrđenim Zakonom o privrednim 
društvima i Statutom Društva, uz ograničenje iz člana 32. 
ovog Ugovora. 

 
VIII   UPRAVLJANJE DRUŠTVOM 
 

Član 34. 
Društvom upravljaju osnivači  putem Skupštine Društva, 
Nadzornog odbora i uprave Društva. 
 

Član 35. 
Skupštinu Društva čine osnivači Društva- članovi Društva.  
Ukupan iznos kapitala Društva predstavljen je sa 100 
glasova,  a osnivač  Društva ima broj glasova srazmjerno u 
njegovom udjelu u osnovnom kapitalu. 
Način rada, sazivanje, djelokrug rada, način donošenja 
odluka na Skupštini, regulisat će se Statutom osnovanog 
Društva. 

Član 36. 
Nadzorni odbor sačinjava predsjednik i 4 člana, koje 
imenuju i razrješava Skupština Društva. 
Postupak izbora, način rada i nadležnosti Nadzornog 
odbora, utvrdit će se Statutom Društva. 
 

Član 37. 
Poslovanje Društva vodi i zastupa ga uprava. 
Poslove uprave vrši direktor i izvršni direktor Društva. 
Uprava Društva zastupa Društvo bez ogračinjenja 
ovlaštenja u okviru registrovane djelatnosti i poslova 
vanjskotrgovinskog prometa Društva. 
Nadležnosti, te prava i dužnosti uprave, regulisat će se 
Statutom Društva. 
 
IX  POSLJEDICE NEUSPJELOG OSNIVANJA 
 

Član 38. 
U slučaju da se ne izvrše obaveze u cjelini iz ovog 
Ugovora, pogotovo ako se neizvršenjem obaveze ugrozi 
cilj iz člana 3. ovog Ugovora, ugovorne strane međusobno 
stiču odogovornost za posljedice i štetu koju učine drugoj 
ugovornoj strani neuspjehom projekta. 
Ugovorna strana koja je  neizvršenjem svojih obaveza ili 
docnjom dovela do neuspjelog osnivanja firme, dužna je 
drugoj ugovornoj strani naknaditi svu materijalnu i 
nematerijalnu štetu, izgubljenu dobit, sve u skladu sa 
Zakonom o obligacionim odnosima važećim u vrijeme 
potpisa  ovog Ugovora, uz primjenu člana 27. ovog 
Ugovora. 
 
X  POČETAK I PRESTANAK RADA DRUŠTVA 
 

Član 39. 
Društvo počinje sa radom nakon izvršenog upisa u registar 
Društva. 
Društvo će biti osnovano na određeno vrijeme, na period 
od 30 godina. 

Član 40. 
Nakon isteka roka od 30 godina privatni partner se 
obavezuje  da će svoj udio u Društvu ugovorom prenijeti 
bez naknade na javnog partnera - Općinu Goražde. 

Društvo može prestati sa radom ukoliko  više ne postoje 
ciljevi utvrđeni članom 3. ovog Ugovora za koje je 
osnovano  Društvo. 

Član 41. 
Društvo ne može prestati sa radom na osnovu stečaja ili na 
osnovu Odluke nadležnog organa  i osnivači ili njihovi 
pravni slednici se obavezuju da će, srazmjerno svojim 
udjelima, podmiriti sve obaveze po osnovu javnih prihoda 
i doprinosa, te obaveze prema traćim licima, u cilju 
sprečavanja nastanka razloga za stečaj društva ili 
otklanjanja  razloga za prestanak rada  Društva,  na osnovu 
odluke nadležnog organa. 
U cilju ispunjavanja naprijed navedenih obaveza, osnivači 
se obavezuju da će u Društvu formirati rezervni fond u 
iznosu od 20% osnovnog kapitala Društva,  u roku od 90 
dana od dana početka rada Društva, iz kojeg će se 
pokrivati obaveze iz prethodnog stava. 
Sredstva fonda će se voditi na posebnom računu Društva i 
ne mogu se koristiti za druge namjene. 
 
XI  NAČIN IZMIRENJA TROŠKOVA OSNIVANJA 
DRUŠTVA 

Član 42. 
Troškove osnivanja Društva, u postupku pribavljanja svih 
saglasnosti i registra Društva, snosit će  osnivač,  
srazmjerno svojim osnivačkim udjelima, i to: 
 
- Općina Goražde:  6,2 % ukupnih troškova, 
- Privatni partner: 93,8 % ukupnih troškova. 
 
XII  OSTALE ODREDBE 
 

Član 43. 
U slučaju da se pojave bilo kakva opterećenja na ulozima 
za koje osnivač, privatni partner nije znao niti je mogao 
znati, a što je od strane drugog osnivača, Općine Goražde, 
namjerno ili grubom nepažnjom propušteno objaviti ili 
saopštiti, neće biti priznata, ukoliko i izričito dobvrovoljno 
ne prihvati privatni partner. 
Ovakvo ograničenje važi i suprotno, za drugu stranu. 
 

Član 44. 
Uplaćeni novčani ulog privatnog osnivača, radi osnivanja 
Društva po ovom Ugovoru, se neće moći transferisati za 
druge potrebe do registracije Društva, osim ukoliko se o 
tome izričito izjasni i naloži ovlašteni predstavnik 
privatnog partnera. 

Član 45. 
Ugovorne strane su saglasne da će unosom osnivačkih 
uloga i dodatne činidbe  obezbjediti  izgradnja Regionalne 
sanitarne deponije "Trešnjica" sa Centrom za upravljanje 
otpadom, te obezbjediti svu potrebnu infrastrukturu. 
Ulogom privatnog partnera  će se finasirati troškovi 
izgradnje deponije sa Centrom za upravljanje otpadom sa 
sistemom za odvodnju otpadnih voda, dok će se ulogom i 
dodatnom činidbom javnog partnera obezbijediti izgradnja 
potrebne infrastrukture: pristupni put, obezbjeđenje 
električne energije i vode, te troškovi pribavljanja potrebne 

investiciono- tehničke dokumentacije, osim glavnog 
projekta. 
 
XIII RJEŠAVANJE SPOROVA I PRIMJENA 
UGOVORNOG PRAVA 
 

Član 46. 
Osnivači se obavezuju da će sve eventualne sporove i 
nesaglasnosti u vezi sa ovim Ugovorom ( sva sporna 
pitanja za osnivanje i funkciju Društva) rješavati 
usaglašavanjem stavova na miran način. 
Ukoliko se spor ne bude mogao riješiti na način iz stava l. 
ovog člana, ugvorne strane su saglasne da je za njegovo 
rješavanje nadležan sud u Goraždu. 
 
XIV  PRIJELAZNE I ZAVRŠNE ODREDBE 
 

Član 47. 
Obavezuje se ugovorna strana „PRISTINE“ d.o.o. 
Sarajevo, da će u roku od 7 dana od dana zaključenja ovog 
Ugovora, kao sredstvo osiguranja izvršenja Ugovora, 
dostaviti jedno od sljedećih sredstava obezbjeđenja: 

- Bezuslovnu bankovnu garanciju, bez prigovora 
plativu na prvi poziv u iznosu od 10% od 
vrijednosti ponude, 

- Ček na iznos od 10 % od vrijednosti ponude plativ 
po viđenju ili 

- Mjenicu bez protesta, na vrijednost od 10% 
vrijednosti ponude. 

Sredstva obezbjeđenja ispunjenja ovog Ugovora moraju 
važiti 18 mjeseci od dana zaključenja ovog Ugovora. 
Ukoliko ponuđač ne dostavi jedno od gore navedenih 
sredstava osiguranja,  Ugovor ne proizvodi pravno dejstvo, 
a Općina Goražde će podići naplatu bankovne garancije za 
ozbiljnost ponude. 

 
Član 48. 

Tumačenje ovog Ugovora vrše članovi Društva, shodno 
osnovnim namjerama i ciljevima Ugovora. 
 

Član 49. 
Ovaj Ugovor potpisan je nakon što je Općinsko vijeće 
Općine Goražde dalo saglasnost na isti. 

 
Član 50. 

U roku od 60 dana, od dana zaključenja ovog Ugovora, 
zaključit će se Ugovor o osnivanju privrednog društva, u 
skladu sa odredbama ovog Ugovora, a kojim će se 
regulisati bliža prava i dužnosti osnivača, djelatnost 
Društva, zastupanje Društva, iznos osnovnog kapitala, 
rokovi unošenja uloga u osnovni kapital Društva, izbor i 
nadležnost organa Društva, lice ovlašteno za podnošenje 
prijave za registraciju Društva kod Registarskog  suda 
privrednog društva u Goraždu, te druga pitanja u skladu sa 
zakonom. 
Ugovorne strane se obavezuju da će u potpunosti ispuniti 
sve odredbe ovog Ugovora u roku od 15. mjeseci od dana 

zaključivanja Ugovora, ukoliko saglasno ne produže ovaj 
rok. 

Član 51. 
Ovaj Ugovor je sačinjen u 4 (četiri) istovjetna primjerka, 
od kojih po jedan primjerak zadržavaju osnivači. 
 

Član 52. 
Ovaj Ugovor stupa na snagu danom potpisa ovlaštenih 
predstavnika ugovornih strana. 
 
OPĆINA GORAŽDE   
 „PRISTINE“ d.o.o Sarajevo 
 
___________________                   ___________________ 
    Načelnik Općine                 direktor, Sendo-Ljevaković Selma 
dr.sci. Muhamed Ramović 
 
Broj:____________________                          
Broj:_______________________ 
 
 
 
NAPOMENA: Ovo je uređeni tekst Prijedloga ugovora, 
koji je sastavni dio Odluke o davanju saglasnosti za 
zaključivanje Ugovora radi zajedničkog ulaganja u 
izgradnju i upravljanje Regionalnom sanitarnom 
deponijom „Trešnjica“,  sa Centrom za upravljanje 
otpadom, sa privatnim partnerom i osnivanje zajedničkog 
preduzeća, koja je usvojena na 38. redovnoj sjednici 
Vijeća, održanoj 06.09.2016. godine. Tekst je uredila 
Služba za prostorno uređenje, stambeno- komunalne 
poslove i raseljena lica. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

1548 
Po izvršenom sravnjavanju sa izvornim tekstom, 

utvrđeno je da se u Odluci o dodjeli jednokratne novčane 
pomoći majci/porodilji novorođenog djeteta («Službene 
novine Općine Goražde», broj: 4/16), potkrala štamparska 
greška, te  na osnovu člana 177. stav 3. Poslovnika 
Općinskog vijeća Općine Goražde («Službene novine 
Općine Goražde», broj: 2/08), a na prijedlog Službe za 
boračko- invalidsku i socijalnu zaštitu,  sekretar 
Općinskog vijeća Općine Goražde daje sljedeću: 

 
ISPRAVKU 

ODLUKE O DODJELI JEDNOKRATNE NOVČANE 
POMOĆI MAJCI/PORODILJI NOVOROĐENOG 

DJETETA 
 
 

1. Član 1. Odluke treba da glasi: 
„Ovom Odlukom utvrđuju se uslovi, 
način, kriteriji i iznos novčanih 
sredstava za dodjelu jednokratne 
novčane pomoći majci/porodilji 
novorođenog djeteta sa područja 
Općine Goražde.” 
 

Član 2. Odluke treba da glasi: 
a) „Jednokratna novčana pomoć 

majci/porodilji iznosi 100,00 
KM (slovima: storinu KM) za 
svako novorođeno dijete, ako 
roditelji ostvaruju prihode. 

b) „Jednokratna novčana pomoć 
majci/porodilji iznosi 200,00 
KM (dvije stotine KM) za svako 
novorođeno dijete, ako roditelji 
nisu u radnom odnosu i ne 
ostvaruju prihode po drugom 
osnovu“. 
 

2. Ovu Ispravku objaviti u «Službenim 
novinama Općine Goražde». 

 
Broj: 01-02-1-2854 
Goražde, 28.07.2016. godine                 
SEKRETAR VIJEĆA 
I RUKOVODILAC SLUŽBE 
       
Kanlić Samir, dipl. prav. 

Na osnovu člana 18. i 84.  Statuta Općine Goražde 
(“Službene novine Bosansko- podrinjskog Kantona 
Goražde”, broj:13/07), Općinsko vijeće Općine Goražde, 
na 38. redovnoj sjednici, održanoj dana 06.09.2016. 
godine, donosi: 

O D L U K U 
o usvajanju Lokalnog akcionog plana za unapređenje 
položaja readmisiranih povratnika u gradu Goraždu, 

za period 2016-2019. godina 
  

Član 1.  
Ovom se Odlukom usvaja dokument Lokalnog 

akcionog plana za unapređenje položaja readmisiranih 
povratnika u gradu Goraždu, za period 2016-2019. godina. 
 

Član 2. 
              Načelnik Općine Goražde će imenovati TIM za 
implementaciju Lokalnog akcionog plana, za unapređenje 
položaja readmisiranih povratnika u gradu Goraždu, za 
period 2016-2019. godina, koji će poduzimati različite 
mjere i procedure koje će osigurati uspješnu realizaciju 
Plana. 
 

Član 3. 
 Tim za Monitoring i evaluaciju Lokalnog 
akcionog plana, koji će formirati Načelnik Općine, vrštit 
će praćenje provođenja Plana kontinuirano, a evaluacija 
Plana će se vršiti periodično, jednom godišnje. 

 Tim za monitoring i evaluaciju plana će izvještaj 
o izvršenoj evaluaciji podnositi Općinskom vijeću jednom  

 godišnje, dok će se finalna evaluacija izvršiti na 
kraju 2019. godine.  
 će praćenje provođenja Plana kontinuirano, a evaluacija 
Plana će se vršiti periodično, jednom godišnje. 
 će praćenje provođenja Plana kontinuirano, a evaluacija 
Plana će se vršiti periodično, jednom godišnje. 

 Tim za monitoring i evaluaciju plana će izvještaj 
o izvršenoj evaluaciji podnositi Općinskom vijeću jednom 
godišnje, dok će se finalna evaluacija izvršiti na kraju 
2019. godine.  

 
 

Član 4. 
 

   
Ova Odluka stupa na snagu osmog dana od dana 

objavljivanja u „Službenim novinama Općine Goražde“. 
 
  

 

 

       
               
Broj: 01-02-2-3339                                          
Goražde, 06.09.2016. godine   
 
 
PREDSJEDAVAJUĆA VIJEĆA 
Jelena Mirković 

